
Ushbu uslubiy ko‘rsatmada umumta’lim maktablarida savod o’rgatish davrida qo’llaniladigan noan’anaviy o’qitish metodlari tavsifi hamda savod o’rgatish davrida qo’llaniladigan noan’anaviy o‘yinlardan foydalanish uchun zarur bilim, ko’nikma va malakalarni e’tiborga olingan.

Uslubiy ko`rsatma hududiy markaz Ilmiy-uslubiy kengashining 2018 yil ___ iyundagi  ___  sonli yig’ilish qarori bilan nashr etishga ruxsat berilgan.

KIRISH
O’zbekistonimizda  mustaqillik sharofati bilan barcha sohalarda tub islohotlar amalga oshirildi,  iqtisodiy rivojlantirishning o’zbek modeli, kadrlar tayyorlashning milliy dasturi ishlab chiqildi va bosqichma-bosqich amalga oshirilmoqda.  Mamlakatimizda ta’lim sohasiga alohida e’tibor qaratilib, kelajak avlodni tarbiyalash borasida zarur shart-sharoitlar, imkoniyatlar yaratilmoqda.   
Bugungi kunda dunyo miqiyosida axborot kommunikatsiya tizimining yuksak darajada rivoj topib borayotganligi va bu boshqa sohalar qatorida  ta’lim jarayoniga  ham kirib kelib,  uni yanada sifatli tashkil etishga o’z ta’sirini ko’rsatayotganligi barchamizga ma’lum. Bunday sharoitda inson faoliyatining nazariy va amaliy qirralari ham uzluksiz yangilanib turishi tabiiydir. Pedagogik faoliyat ham alohida va murakkab mehnat turi sifatida bundan mustasno emas. Pedagoglar o’z faoliyatlarida kafolatlangan natijalarni qo’lga kiritishga urinmoqdalar.

 XXI asrni olimlarimiz tomonidan  axborot texnologiyalari asri deb tan olinganligi pedagogik va axborot texnologiyalari kun sayin barcha sohalarda rivojlanayotgani, jumladan, ta’lim sohasida ham yangi axborot texnologiyalaridan keng foydalanish an’anaviy o’qitish usullaridan ko’ra samarali va yuqori natijalarga olib kelmoqda. “Kadrlar tayyorlash milliy dasturi”da ko’zda tutilganidek, pedagogik va taxborot texnologoyalari, kompyuterlashtirish va kompyuter tarmoqlari negizida ta’lim jarayonini yangi axborotlar bilan ta’minlash rivojlanib bormoqda.
O‘quv-tarbiya ishlari jarayonida o‘quvchilarni ijodiy fikrlashga, o‘zgaruvchan vaziyatlarga o‘rgatish, erkin raqobat asosida faoliyatni tashkil etish hamda ularning amaliy mashg‘ulotlarda pedagogik texnologiyalar, axborot tyexnologiyalari, elektron darsliklar, versiyalar va multimedialardan foydalana olishi muhimdir. Bu esa o’quvchilarda mutsaqillik, erkin fikrlashni tarbiyalash, o‘quv faoliyatini tahlil qilish, itsiqbolda kasbiy mahorat va kompyutyer savodxonligini orttirish ularning ichki ehtiyojiga aylantirilishini talab etadi.
Darhaqiqat, zamonaviy pedagogik texnologiyalar ta'lim jarayonining unumdorligini oshiradi, o’quvchilarning mustaqil fikrlash jarayonini shakllantiradi, o’quvchilarda bilimga ishtiyoq va qiziqishni oshiradi, bilimlarni mustahkam o’zlashtirish, ulardan amaliyotda erkin foydalanish ko’nikma va malakalarini shakllantiradi. Pedagogik texnologiyaga asoslangan ta'lim jarayonida o’qituvchi faoliyati va o’quvchi faoliyati doirasi aniq belgilanadi, ta'limni tashkil etishning aniq texnologiyasi ko’rsatiladi. Pedagogik texnologiyaga asoslangan ta'lim jarayonida o’qituvchi faoliyati va o’quvchi faoliyati doirasi aniq belgilanadi, ta'limni tashkil etishning aniq texnologiyasi ko’rsatiladi. Bolaning ongi va tafakkuri endi shakllanib kelayotgan boshlang’ich sinflarda o’qituvchining mahorati, uni pedagogik texnologiyalarni ta’lim jarayoniga  mohirona tadbiq eta olishi, ta’limning yangi-yangi yo’l va usullarini izlashi, pedagogik tajribalardan ijodiy foydalana olishi juda muhimdir. Shuning uchun ham bo’lajak boshlang’ich sinf o’qituvchilarini kelgusi faoliyatga tayyorlashda, pedagogik  texnologiyalarni  amaliyotga tatbiq etishga tayyorlash bugungi ta’limning oldiga qo’yilgan talablardan biridir. Chunki  pedagogik  texnologiyalar, birinchidan, o’quvchilarni bilim, ko’nikma va malakalarini oson va qiziqib o’rganishlari uchun imkoniyat yaratsa, ikkinchidan, o’qituvchining ham professional o’sishiga, ham ma’naviy rivojlanishiga yordam beradi.

Inson har tomonlama kamol topishi va farovonligi, shaxs manfaatlarini ro‘yobga chiqarishning sharoitlari va myexanizmlarini yaratish, eskicha tafakkur va ijtimoiy xulq-atvor andozalarini o‘zgartirish, ryespublikada amalga oshirilayotgan islohotlarning asosiy maqsadidir. Xalqning boy zamonaviy madaniyati, iqtisodiyot, fan, tyexnika va tyexnologiya sohasidagi yutuqlari asosida mutaxassislar tayyorlashning mukammal tizimini shakllantirish O‘zbyekitson taraqqiyotining muhim shartidir.

.

Savod o’rgatish davrida qo’llaniladigan noan’anaviy o’qitish metodlari tavsifi

    
Ta’lim tizimini isloh qilishda «Ta’lim to’g’isida»gi qonun va «Kadrlar tayyorlash milliy dasturi» muhim ahamiyatga ega bo’ldi. Mazkur hujjatlarda ta’lim tizimini bosqichma bosqich yangilash, xalqaro talablar asosida Yangi turdagi ta’lim muassasalarini yaratish dolzarb vazifa  sifatida belgilandi. «Biz nafaqat siyosiy jabhani, balki iqtisodiyotni ham, ijtimoiy hayotni ham, ma’naviy-axloqiy sohani ham isloh qilishimiz zarur. Bu g’oyat keng ko’lamdagi islohotlar bo’lib, biz ularni kompleks tarzda hal qilish orqaligina o’z maqsadlarimizga erisha olamiz» - deb ta’kidlagan edi yurtboshimiz Islom Karimov. Yangicha ta’lim tizimini qurish, pedagogik jarayonga Yangi ta’lim texnologiyalarini kiritish, o’quvchi-yoshlarni, talabalarni mustaqil, ijodiy ishlashga, erkin fikrlashga o’rgatish, pedagogik jarayonlarda noan’anaviy, qiziqarli, faol innovasion usullarni qo’llashni hozirgi kun talabi taqozo qilmoqda. Xo’sh pedagogik jarayonlarda bu usullardan qanday foydalanish kerak? Noan’anaviy, qiziqarli, faol, innovasion usullarning qanday turlari mavjud? Mazkur savollarga beriladigan javoblar ta’lim jarayoni samaradorligini oshirishga oid dolzarb muammolarni hal etishga yordam beradi.

O’qitish jarayonlarida noan’anaviy ta’lim usullaridan: «Konferensiya darsi», seminar darsi, «Aralash darslar», «O’yinchoqlar yordamida dars o’tish», «Kasbga bog’lab dars o’tish», «Badiiy adabiyotlarni o’rganish va tahlil qilish», «Evrika(o’ylab top)»; ta’limning qiziqarli faol usullaridan: «Kichik va katta guruhlarda ishlash», «Roli o’yinlar», «Sahna ko’rinishi», «Krossvordlar echish», «Zakovat savollari», «test sinov topshiriqlari», «Turli tarqatma materiallardan foydalanib dars o’tish», «Sinkveyn o’yinlari»; shuningdek, ta’limning innovasion (yangi) usullari» Modifikasiyalashgan ta’lim», «Improvizasiya», «Aqliy hujum», «Debat», «tang’qidiy tafakkurni rivojlantiruvchi usul», «Klaster usuli», «Muammoli vaziyat», «Muayyan holat, vaziyatni o’rganish, tahlil qilish», «Har kim harkimga o’rgatadi», «Nuqtai nazaring bo’lsin», «Multimedia vositalaridan foydalanish» va boshqalarni qo’llash muhimdir.

Ta’lim jarayonida noan’anaviy, qiziqarli, faol, innovasion usullardan foydalanish samarali tizim sifatida quyidagi shakllarda o’z ifodasini topgan (1.1.-shakl).

Ta’limning innovasion usuli bo’lgan «Modifikasiyalashgan ta’lim» - shakli o’zgartirilgan ma’ruza bo’lib, talabalar bilan muloqot tarzida olib boriladi. Afzalligi shundaki, talabalar o’z ustida mustaqil, ijodiy ishlaydilar. Dars jarayonida faol ishtirok etadilar. Talabalar yangi mavzuni o’qituvchi bilan birgalikda tahlil qiladilar.

Improvizasiya – tayyorgarliksiz bayon etish usuli bo’lib, o’qituvchi talabalarga savol yoki topshiriq beradi va darhol uning javobini tayyorgarliksiz tushuntirib berishlarini so’raydi. Bu usulning afzalligi shundaki, talabalar o’z shaxsiy fikrlariga, dunyoqarashiga ega bo’ladilar, ularning og’zaki nutqi rivojlanadi, har bir savol-topshiriqlarni xotirada tez-tez tahlil qila olish ko’nikmalari shakllanadi.

Ma’lumki, boshlang’ich ta’lim umumiy o’rta ta’limning asosini tashkil etadi. Boshlang’ich ta’limda asosiy davr savod o’rgatish davri hisoblanadi. Savod o’rgatish jarayonida o’quvchilarga tovush va harflarni qay darajada singdirish o’qituvchining mahoratiga bog’liq. Hozirgi davr talabiga asosan har bir pedagog o’z mashg’ulotlarini yangi pedagogik texnologiyalar asosida tashkil yetishi taqozo yetiladi. Shuning uchun har bir boshlang’ich sinf o’qituvchisi o’z mashg’ulotlarida o’quvchilarga chuqur bilim berishi uchun innovasion metodlardan foydalanishi maqsadga muvofiqdir.

Quyida biz savod o’rgatish davrida «Improvizasiya» metodini turli ko’rinishlaridan namunalar keltirmoqchimiz. 

Bu metod «Klaster» metodining aksi bo’lib, turli o’xshash fikrlarni bir fikrga jamlashdan iborat. Masalan, doskaga «anjir» so’zini yozib, qaysi harf bilan boshlanishi so’raladi. Yana «anor», «archa», «arra», «ana» so’zlari ham yoziladi va qaysi harf bilan boshlanishi o’quvchilardan so’raladi. O’quvchilar barcha so’zlarni «A» harfi bilan boshlanishini aytadi. O’qituvchi yozilgan so’zlarning barchasini o’rtadagi «A» harfi bilan tutashtiradi yoki «A» atrofiga jamlaydi: 

                                    Yoki yana bir namuna


Bo’g’inlarni ham o’rtaga jamlab, so’z hosil qilish mumkin. Bu ham «Iprovizasiya» metodi hisoblanadi.

                                         Masalan:


Yuksak darajadagi aqliy va ijodiy harakatni talab qiladigan “Aqliy hujum” metodini o`tkazishdan oldin metodni o`tkazuvchi qatnashchilar uchun etarli darajadagi qulay tashqi muhitni yaratish lozim bo`ladi: ularni qulay joyga o`tkazadi, xonani shamollatadi, sokin musiqadan foydalanadi, g`oyalarning generatorlariga ofe yoki salqin ichimliklar ulashadi va hokazo. Qatnashchilarning aqliy va emocional holatini ko`tarish uchun “Aqliy hujum” rahbari etarli darajada erkin va demokratik holda auditoriya bilan muomila qiladigan bo`lmog`i lozim. Aqliy toliqishni  oladigan psixologik mashqlarni o`tkazish mumkin.  Masalan, maxsus bo`limlar talab qilinmaydigan masala yoki vaziyatlarni echish mumkin.

Shundan keyin “Aqliy hujum” metodini o`tkazishning bevosita shartlariga o`tish mumkin bo`ladi. ekranda: - maqsadlar:  reja va qoidalar aks ettiriladi.

Bu tadbirlarga amalga oshirishga 10 daqiqagacha  vaqt talab qilinadi.

“Aqliy hujum” metodining shiorini tanlash. Iloji boricha “Aqliy hujum”ning shioridan foydalangan ma`qul. Chunki aynan shu shior mutaxassislar komandasini g`oyalarning  tezlik bilan tug`ilishiga jalb qiladi. Metodni o`tkazuvchi ekranda  bir qancha shiorlarning variantlarini tavsiya qiladi. Masalan,

1. Biz masalani echamiz va muammolar qolmaydi!

2. Muammo o`ta murakkab, biz uni hal qilamiz!

3. Har qanday muammo yagona to`g`ri echimga ega. Agar biz uni topolmasak dahshat bo`ladi!

4. Har qilinmagan muammo asabni taranglashtiradi, kayfiyatni tushiradi, vijdonni qiynaydi. Vahima bizga yarashmaydi!

5. Muammolarni hal qilish ko`nikmasini shakllantiramiz!

“Klaster” metodi. “Klaster” (g`uncha,bog`lam) metodi pedagogik, didaktik strategiyaning muayyan shakli bo`lib, u o`quvchilarga ixtiyoriy muammo (mavzu)lar xususida erkin, ochiq o`ylash va shaxsiy fikrlarni bemalol bayon etish uchun sharoit yaratishga yordam beradi. Mazkur metod turli xil g`oyalar o`rtasidagi aloqalar to`g`risida fikrlash imkoniyatini beruvchi tuzilmani aniqlashni talab etadi. “Klaster” metodi aniq ob`ektga yo`naltirilmagan fikrlash shakli sinaladi. Undan foydalanish inson miya faoliyatining ishlash tamoyili bilan bog`liq ravishda amalga oshadi. Ushbu metod muayyan mavzuning o`quvchilar tomonidan chuqur hamda puxta o`zlashtirilguniga qadar fikrlash faoliyatining bir maromda bo`lishini ta`minlashga xizmat qiladi.

Stil va Stil g`oyasiga muvofiq ishlab chiqilgan “Klaster” metodi puxta o`ylangan strategiya bo`lib, undan o`quvchilar bilan yakka tartibda yoki guruh asosida tashkil etiladigan mashg`ulotlar jarayonida foydalanishi mumkin. Metod guruh asosida tashkil etilayotgan mashg`ulotlarda o`quvchilar tomonidan bildirilayotgan g`oyalarning majmui tarzida namoyon bo`ladi. Bu  esa ilgari surilgan g`oyalarni umumlashtirish va ular o`rtasidagi aloqalarni topish imkoniyatini yaratadi.

“Klaster” metodidan foydalanishda quyidagi shartlarga rioya qilish talab etiladi.

“Klaster” metodining qoidalari

“Qarorlar shajarasi” (“Qarorlar qabul qilish”) metodi

“Qarorlar shajarasi” metodi muayyan fan asoslari borasidagi bir qadar murakkab mavzularni o`zlashtirish, ma`lum masalalarda har tomonlama, puxta tahlil etish asosida ular yuzasidan muayyan xulosalarga kelish, bir muammo xususida bildirilayotgan bir necha xulosalar orasidan eng maqbul hamda to`g`risini topishga yo`naltirilgan texnik yondashuvlar. Ushbu metod, shuningdek, avvalgi vaziyatlarda qabul qilingan qaror (xulosa)lar mohiyatini yana bir bor tahlil etish va uni mukammal tushunishga xizmat qiladi.

Guruh o`quvchilari ishtirokida qo`laniladigan “Qarorlar shajarasi” bir necha o`n nafar o`quvchilarning bilimlarini darajasini aniqlash, ularning fikrlarini jamlash va baholash imkonini beradi. Ta`lim jarayonida mazkur metodning qo`llanilishi muayyan muammo yuzasidan oqilona qaror qabul qilish (xulosaga kelish)da o`quvchilar tomonidan bildirilayotgan har bir variant, ularning maqbul hamda nomaqbul jihatlarini mufassal tahlil etish imkoniyatini yaratadi. Mashg`ulot jarayonida o`quvchilar quyidagi chizma asosida tuzilgan jadvalni to`ldiradilar (yoki ushbu tartibdagi faoliyatni olib borishda yozuv taxtasidan foydalanadilar):

“Qaror shajarasi” metodi quyidagi shartlar asosida qo`laniladi:

1. O`qituvchi mashg`ulot boshlanishidan oldin munozara, tahlil uchun  mavzuga oid biror muammoni belgilaydi. Guruhlar tomonidan qabul qilingan xulosalar (qaror)larni yozish uchun plakatlarni tayyorlaydi.

2. O`qituvchi  o`quvchilarni 4 yoki 6 nafar kishilardan iborat guruhlarga ajratadi. Muammoning hal etilish, u borada eng maqbul qarorning qabul qilinishi uchun muayyan vaqt belgilanadi.

3. Qaror qabul qilish jarayonida guruhlarning har bir a`zosi tomonidan bildirilayotgan variantlarning maqbullik hamda nomaqbullik darajalari batafsil muhokama qilinadi. Har bir variantning  afzallik va noafzallik jihatlari yozib boriladi. Bildirilgan variantlar asosida muammoni ijobiy hal etishga xizmat qiluvchi usul xususida guruh asosida muammoni ijobiy hal etishga xizmat qiluvchi usul xususida guruh a`zolari bir to`xtamga kelib oladilar.

4. Munozara uchun ajratilgan vaqt nihoyasiga etgach, har bir guruh a`zolari o`z guruhi qarori borasida axborot beradilar. Zarur hollarda o`qituvchi rahbarligida barcha o`quvchilar bildirilgan xulosa (qaror)larni bir-biri bilan qiyoslaydilar.

Muammo yuzasidan bildirilgan qarorlar borasida savollar tug`ilgudek bo`lsa, ularga javoblar qaytarilib boriladi, noaniqliklarga aniqlik kiritiladi. Agarda barcha guruhlar tomonidan muammo yuzasidan bir xil qarorga kelingan bo`lsa, o`qituvchi buning sababini izohlaydi.

Savod o’rgatish davrida «Klaster» metodidan foydalanish ham muhim ahamiyatga ega.

                             Misollar keltiramiz:







«Klaster» metodini savod o’rgatish davrida faqatgina harf, tovush, bo’g’inlar va so’zlar uchun yemas, tovush va harflarni o’rgatishda rasmlardan ham tuzsa bo’ladi.                                          

 Masalan: 
Savod o’rgatish davrida qo’llaniladigan noan’anaviy o‘yinlardan foydalanish
Savod o’rgatish juda muhim mas`uliyatli va ayni vaqtda o’quvchining yesida bir umr saqlanib qoladigan sharafli davr hisoblanadi. Keyingi sinflarda beriladigan bilimlar o’quvchi tomonidan muvaffaqiyatli o’zlashtirilib olinishi ham bevosita yozma va og’zaki nutqiy ko’nikmalarning qay darajada  rivojlanganligiga bog’liq. Shuning uchun ham yoshlarni o’qitish va ularni hayotga tayorlashda savod o’rgatish mashg’ulotlariga alohida e`tibor beriladi. Har bir tovush –harfning talaffuz qilinishi va yozilishini mukammal o’zlashtirib olishlari uchun hilma- hil mashg’ulotlarni dars jarayoniga singdirish o’quvchida mustaqil fikrlash va ijodiy ishlash ko’nikmasini shakllantirishga bog’liq. Savod o’rgatish davrida qo’llaniladigan  grammatik o’yinlar o’quvchi imkoniyatlarini to’la ishga solish, har bir tovush va harfning yeng nozik tomonlariga alohida diqqat bilan qarashga undaydi.  Bu davrda qo’llaniladigan grammatik o’yinlar ham hilma-hil bo’lib , o’quvchiga bilim berish, uni toliqishdan saqlash , o’zi bajargan ishdan zavqlanish imkoniyatini yaratadi . 1-sinf  bolalariga bilim berish o’yin asosiga qurilsa samarali natijalarga yerishish mumkin . Bu yoshdagi bolalarni toliqtirmaslik , o’qish va yozuv darslarini qiziqarli tashkil yetish , sidirg’ali o’qish, husnixat malakalarini shakllatirish va mustahkamlash uchun yozuv mashg’ulotlarini to’g’ri tashkil qilsh, o’yin shaklida uyushtirish zarur. O’quvchilar bilan grammatik o’yinlar uyushtirilar ekan, ularga barcha o’quvchilarni to’g’ri va chiroyli yozuvda xato va kamchiliklarga yo`l qo’yadigan o’quvchilarni ko’proq jalb qilish kerak. Savod o’rgatish davrida qo’llaniladigan grammatik o’yin turini tanlashda sinf o’quvchilarning hususiyatlari, qiziqish va imkoniyatlarini hisobga olish lozim. Respublikamiz maktablarida mehnat qilayotgan ilg’or boshlang’ich sinf o’qituvchilari birinchi sinf o’quvchilarini savodga o’rgatish jarayonida foydalanish uchun ko’plab didaktik o’yinlarni ijod qildilar. Ulardan dars jarayonida foydalanib yaxshi natijalarga yerishmoqdalar.

Boshlang’ich sinf o’quvchilari fonetikadan bir qator bilimlarni yegallaydilar. Unli, undosh tovushlarni talaffuz qilish va taqqoslash asosida farqlaydilar. Undosh tovushlarning jarangli va jarangsiz talaffuz yetilishi, jufti bor va jufti yo`q jarangli va jarangsiz undosh tovushlar haqida amaliy bilim oladilar. Bu borada boshlang’ich sinflarda qo’llaniladigan tekshirish metodi tovushlarning jarangli yoki jarangsiz ekanligini anglab olish imkonini beradi. Bu o’z navbatida to’g’ri yozishda qo’l keladi. Shuningdek bu sinflarda bo’g’in va uning turlari, urg’uli va urg’usiz bo’g’inlar, tovushlarning bir-biriga ta`siri haqida amaliy bilim oladi. Bularning barchasini o’zlashtirib olish bir qator murakkabliklar tug’diradi. Shu tufayli boshlang’ich sinflarda fonetikaga oid didaktik o’yinlardan foydalanish qo’l keladi.     

“ So’z tuzish “ o’yini .

O’yin  savod  o’rgatish davrida o’tkaziladi . Bu o’yinlarni bajarish o’quvchilarga tovushning so’z hosil qilishidagi ahamiyatini to’laroq tushunib olish imkonini beradi. O’quvchilar ushbu o’yinda ishtirok yetar yekan, so’zlarning turli- tuman usullar bilan hosil bo’lishi katta qiziqish uyg’otadi. O’zlari hosil qilgan yangi so’zlardan bevosita zavq olishga muvaffaq bo’ladi. So’z tuzish o’yini savod o’rgatishning tarkib –tahrir (analitik –sintetik) tovush metodi asosida bajariladi. Ushbu metodning ikkinchi qismi tuzish ,qurish ,birlashtirish singari ma`nolarni bildiradi. So’z tuzish o’yini  ham aynan so’zga hilma-hil tovushlarni,  bo’g’inlarni qo’shish  orqali hosil bo’ladi. Bu o’yinni bajarishda so’zga turli hil usullar bilan tovush qo’shib yangi  so’z hosil qiladi.

“So’zning boshiga bir tovush qo’shib yangi s o’z  hosil qilsh” o’yini .

Bu o’yinning talabiga asosan o’quvchi ma`lum bir olingan so’zning boshidan  bir tovush qo’shib yangi so’z hosil qiladi. Ba`zi undosh bilan boshlangan so’zdan avval unli tovushni qo’shish yoki unli bilan boshlangan so’zdan oldin undosh tovush qo’shish orqali yangi so’z hosil qilinadi.  

Son  - o  +son                           o’lka- yo`lka         

ola  -  lola                                ota -bota  - nota   

 ayiq-   qayiq                           or– bor  - tor 

o’roq – so’roq                           osh - qosh– mosh .    

Ushbu  o’yinda ayrim so’zlarga  tovush qo’shish orqali bitta so’z hosil qilish mumkin bo’lsa (son-  oson ) , ba`zi so’zlardan bir qator so’zlar tuzish mumkin. O’yinni butun sinf bilan ham, o’quvchilar guruhlari tuzib musobaqa tarzida ham o’tqazish mumkin. 

“So’zning oxiriga harf qo’shib yangi so’z hosil qilish “o’yini .

O’yinni o’tkazish tartibi so’z tuzish o’yinlari bilan deyarli bir hil. Bunday so’zlarni hosil qilishda ba`zan bir harf bilan ifodalangan so’z yasovchi qo’shimchalar ham ishtirok yetadi.  Savod o’rgatish davrida ushbu o’yin o’tkazilsa ,so’z yasovchi qo’shimchalar haqida malumot berish talab qilnmaydi. O’quvchilar bu davrda so’zning tarkibi va so’z yasash haqida bilimga yega yemaslar. Chunki boshlang’ich sinf o’quvchilari ona tilini   ko’proq amaliy o’rganishadi. Ana shu davrda hosil qilingan ko’nikmalar keyingi sinflarda so’z tarkibini o’rganishgandan keyin yasovchi qo’shimchalar sifatida o’rganiladi. O’yinni boshlashdan oldin o’qituvchi bir, ikki misol orqali o’yinning tartibini tushuntiradi.

Aziz –Aziza                       tog’- tog’a                      sayla – saylov
Nur     - nura,                       yelka  -    yelkan                  xol-xola 
olti  -oltin                             varaq – varaqa                        ot- ota                

tol- tola                          ko’z –ko’za                      ola -olam
  
 

Sinf o’quvchilari ikki guruhga bo’linib xattaxta ham shuncha qisimga ajratiladi. Har bir guruh topgan so’zini xattaxtaning o’ziga tegishli qismiga yozib boradi. Ko’p so’z topgan guruh g’olib hisoblanadi. O’yinni butun sinf o’quvchilari bilan ham o’tkazish mumkin. Ma`lum vaqtdan keyin o’yin yakunlanadi. Yeng ko’p so’z topgan o’quvchi g’olib hisoblanadi  va  rag’batlantiriladi.  

“So’zning o’rtasiga harf qo’shib yangi so’z hosil qilish” o’yini.

So’z  tuzish o’yinining bir turi so’zning o’rtasiga bir harf qo’shib yangi so’z hosil qilish hisoblanadi. O’yin ko’pincha ikki bo’g’inli so’zlar bilan o’tkaziladi.  Ikki bo’g’inli so’zning o’rtasiga undosh tovush qo’shish orqali yangi so’z hosil qilinadi. Ushbu o’yin o’quvchilarning ziyrakligini oshiradi. O’zbek tili leksikasidagi so’zlarning ma`no  jihatidan farqini anglab oladi. O’quvchining so’z boyligi oshadi. O’yin shartini bajarish uchun ixtiyoriy diqqati  to’la ishga tushadi. O’yinni boshlashdan oldin o’qituvchi bir, ikki so’zni xattaxtaga yozib tushuntirib beradi. 

sara  - sayra   ,          zira -   ziyrak

O’yin davomida o’quvchilar quyidagi so’zlarni topishlari mumkin. 

Tana–                                         
ko’mak –ko’lmak                              qatiq-   qattiq

qara-    qayra

                  mashoq-  mashshoq

ula -  ushla                                        pila    -   pilla

tola  -toshla                                      sila     - siyla

baroq – bayroq   .                             ola       -  olma

nola –Noila                                       xola -  xolva

bota-  bolta                                        tana   -tashna

tila –tilla                                            tara  -tarqa

biron - biyron                                   amal   - Akmal

tala– tanla                                        ona    - oyna .
Ushbu o’yinni boshlang’ich sinflarning yuqori sinflarida hamda  5-7 sinflarda o’tqazsa bo’ladi. Yuqori sinflarda qo’shimcha topshiriq berish orqali o’yin murakkablashtiriladi. 
“Bo’g’inlarning o’rnini almashtirib yangi so’z tuzish” o’yini.

Ushbu o’yin  o’quvchilarning qiziqishlarini oshiradi. Bolalar o’yinni juda berilib bajarishadi. O’quvchilar bo’g’inlarini almashtirib yangi so’z hosil qilish o’yini orqali so’zning leksik –semantik ma`nosi ustida kuzatish olib boradi. O’yin ko’proq ikki va undan ortiq bo’g’inli so’zlardagi bo’g’inlarning o’rnini almashtirish orqali olib boriladi.     Bunday so’zlar ko’proq qo’shma otlar mavzusi bilan bog’liq bo’ladi. Ba`zan qo’shma ot tarkibidagi har bir bo’g’in bir so’zga ma`no jihatidan teng bo’lib , ularning o’rnini almashtirib qo’llash o’zbek tilidagi yangi qo’shma otlarni hosil qiladi. Bu o’yindan boshlang’ich sinflarning  savod o’rgatish davridan boshlab, o’rta maktablarning yuqori sinflarida ham foydalanish mumkin. O’yinni boshlashdan oldin o’qituvchi quyidagi namunani xattaxtaga  yozib tushuntiradi. 

Gulnor  -  Norgul  , Urchuq  -  Chuqur.

O’quvchilar bilim darajasiga qarab quyidagi so’zlarni topishi mumkin. 

Alisher –Sherali ,                                Gulchehra -  Chehragul .

Xoldona –Donaxol                              Mehrnoz -  Nozmehr .

To’raboy –Boyto’ra                             Guldasta – Dastagul .

Oyshahar – Shaharoy          kabi.         Toshto’xta- to’xtatosh.

Oybahor- Bahoroy.

“Joylarni almashtirish” o’yini.
    
Bu   o’yinni  alifbegacha bo’lgan davrda va undan keyin ham o’tqazish mumkin.
O’quvchilarning sinchkovligini , ye’tiborini oshiradi. Bolalarni harflar va tovushlar ustida o’tkaziladigan o’yinlarga tayyorlaydi. O’yinga 10- 15 o’quvchi qatnashadi. Barcha o’quvchilar bir qator bo’lib turishadi. Oralaridan biri boshlovchi bo’ladi. Boshlovchi barcha o’quvchilarni 30 soniya  davomida kuzatib orqaga o’giriladi. Shu davrda bolalardan ikkitasi o’z joylarini almashtirishadi.boshlovchi o’quvchi o’quvchilarga yuzlanib kimlar joyini almashganliklarini aytadi. Agar to’g’ri aniqlasa joylarini almashgan o’quvchilardan biri boshlovchi bo’ladi. Yangilishib aniqlay olmasa , yana o’zi boshlovchi bo’lib qolaveradi. 

«Par  etdi”  o `yini
 Bu o’yinni quvnoq daqiqada o’tkazish mo’ljallangan.  «Par yetdi»  o’yini o’qituvchi boshchiligida o’tkaziladi. O’qituvchi qush va boshqa uchadigan narsalarning nomini aytadi, bolalar «par etdi, par etdi» deb qo’llarini baland ko’tarib pastga  tushiradilar. O’yin o’rindan turgan holatda o’ynaladi. Qushdan boshqa narsa nomi aytilganda bolalar cho’kkallab o’tirib turadilar va ketdi, ketdi deb aytadilar. Bu o’yin bolalarni zukkolikka, topqirlikka, hozirjavoblikka  o’rgatadi. ‘R’ tovushi talaffuzida qiynaladigan bolalar uchun ham juda foydali. Qushlar turini bilib olishlarida , lug’at boyliklarining o’sishida katta ahamiyatga yega. O’yin alifbegacha bo’lgan davrda o’tkazilib o’quvchilarni kerakli so’zlarni matndan ajratib olishga o’rgatadi  va kelgusidagi grammatik o’yinlarga tayyorlaydi.2
«Kim  so’z  topadi»  o’yini
Bu o’yin qatorlararo musobaqa tarzida o’tkazilishi ham mumkin. G`olib qator rag’batlantiriladi. Sinf  bolalari to’rt guruhga bo’linadi. Har biriga alohida topshiriq beriladi.

	1-guruh
	2-guruh
	3-guruh
	4-guruh

	Osh
	bosh
	Obbo
	Bino

	Ol
	tosh
	Bobo
	havo

	Ot
	shoh
	Dono
	navo

	Og’a
	bos
	Momo
	sado

	Opa
	son
	
	


 Yuqoridagi o’yinda har bir guruh “O” tovushi turli o’rinlarda kelgan bir va ikki bo’g’inli so’zlar topishadi.  1- guruh so’z boshida, 2-guruh so’z o’rtasida, 3-guruh so’zning ikkala bo’g’inida, 4-guruh yesa so’z ohirida kelgan misollarni topishadi.  Ushbu o’yinni berilgan “ N n” harfi ishtirokida ham o’tkazish mumkin. Sinf o’quvchilari uch guruhga bo’linadi. Berilgan” N,n”  harfi ishtirokida o’qituvchi har bir guruhga alohida topshiriq beradi.

 1-qator                                2-qator                                            3-qator 

N  harfi so’z boshida        N harfi so’z o’rtasida     
  N harfi so’z ohirida   
kelgan so’zlar  topadi.    
kelgan  so’zlar topadi.              kelgan so’zlar topadi.              

           non 
xona 
    osmon 

nega


 sana 




   Oson 

narvon                    ona 
yelkan  

norin                      angishvona 
xotin 

nay                         otxona 
otin 

noma                      chana 



 tutun

nina                        yana 




butun

 Bu o’yin “Alifbe”dagi   barcha tovushlarni o’rganish davomida o’tkaziladi. U o’quvchilarning topqirligi, zukkoligi va hozirjavobligini o’stiradi. Lekin o’quvchilar  bu so’zlarni yozolmaydilar.  Alifbening  dastlabki davrlaridan  kiritlsa,  bolalar keyingi darslarda faol bo’lib qolishadi. O’quvchilar  yozish  va o’qishni bilib olganlaridan keyin uni xattaxtaga va daftarlariga yozdirish mumkin. 

“Topa olasizmi?”   o’yini.
O’qituvchi o’rganilgan va o’rganilmagan harf va bo’g’inlar ishtirok yetgan bir necha so’zni kattalashtirib yozilgan nusxalarini sinf xattaxtasiga ilib qo’yadi. O’quvchilar so’zlar tarkibidan o’rganilgan harf va bo’ginlarni topib xattaxtaga yozadilar. Bu o’yinni alifbe davrining birinchi -ikkinchi bosqichlarida o’tkazish yaxshi natija beradi. Chunki shu vaqtda o’quvchilar tovush va harflar bilan yaqindan  tanishib boradi. Ular o’qish va yozish ko’nikmalarini yegallay boshlaydi. 
  “O’qiy   olasizmi ”   o’yini.
 
 O’qituvchi xattaxtaga karton qog’ozga yozilgan ola, oila , Noila so’zlarini osib qo’yadi. 5-6 o’quvchiga so’z o’qitilgach , so’zlar bo’g’inlarga bo’linib L harfining o’rni ko’rsatiladi. So’zlarni bo’g’inlab o’qishda har bir bo’g’in bitta qarsak bilan ko’rsatiladi. 

o-la                   o-i-la                            No-i-la
	o
	l
	a

	o
	i
	l
	a


	N
	O
	i
	l
	a


Bu o’yinni yana bir qator tovushlarni o’rgatish jarayoniga tadbiq qilsa bo’ladi. O’ harfini   o’rganganda  Mo’min , o’roq , o’tkir, ro’mol,   o’rdak, to’ti, to’lqin, so’zlarini o’rgatish barobarida ‘ o’qiy olasizmi ‘ o’yinini o’tkazish mumkin. 

«So’z  top»  o’yini .  (Didaktik o’yin.)
 Omon , makaron , momiq  kabi so’zlarni o’qituvchi aytadi. O’quvchilar kesma bo’g’inlardan berilgan so’z tarkibidagi m harfi qatnashgan bo’g’inni topadilar. ma-, -mon, -mo, -ma, -mo’. Shu bo’g’inlar asosida yangi so’zlar tuzish topshiriladi. 

O’quvchilar  topish mumkin bo’lgan so’zlar.
 -ma 
-mon 
-ma 
 -mo 

mana 
 omon 
nima 
omonat 

mashina 
 tomon 
naima 
momo  

Malika 
kamon 
olma 
xurmo  

“Sirli  kataklar”   o’yini
          O’qituvchi ko’rgazmani ko’rsatib, kerakli harflarni qo’yib so’zlarni o’qishni aytadi. Bunday  ko’rgazmalar alifbe kitobining hamma mavzusida bor.kitobning sahifalarida o’rganilayotgan tovush va harf bilan bog’liq narsa –buyumlarning rasmi berilgan. Shu rasmlarning ostiga katakchalar ilova qilingan. Katakchalar soni harflar soniga teng bo’lganligi o’quvchilarning o’yinni to’g’ri bajarishiga yordam beradi.   

 Bu o’yinni uyushtirishda o’quvchilar guruhiga ikki-uchtadan shunday topishmoqlar beriladi.


                                        “So’zni tuzib yoz”  o’yini.

Bu o’yin  ma’lum bir tovush va harf haqida o’quvchilar bilim olganlaridan keyin o’tkaziladi. O’qituvchi tomonidan o’rganilgan tovush qatnashgan so’zlarni xattaxtaga yozma harflar bilan yozib qo’yiladi. O’yin ishtirokchilari bu so’zlarni kesma bo’g’inlar yordamida xattaxtaga terib chiqadi. O’qituvchi aytgan tovush so’zning qaysi o’rnida kelayotganini aniqlaydilar. O’tilgan L,l harfi haqidagi bolalarning bilimini mustahkamlash  uchun oila, opa, ana, tola, Lola, Ali,   so’zlarini yozib qo’yadi. O’quvchilar shu so’zlarni kesma bo’g’inlar yordamida   xattaxtaga terib l tovushi so’zning qayerida kelayotganligini aniqlaydi. D ,d tovushi va harfi o’tilganda Odil, Madina, Dildora, dala, dada, adab so’zlari ustida ham shunday o’yin uyushtirish mumkin.          
                             “Bo’g’inlardan so’z tuzish’’  o’yini.
Xattaxtaga yozma harflar bilan oila, ona, ana, tola, Lola, Ali so’zlari yozib qo’yiladi. O’quvchilar kesma bo’g’inlar yordamida shu so’zlarni yozadilar. L tovushi so’zning qayerida kelayotganini aniqlaydilar. L tovushi qatnashmagan so’zlaning aralashtirilib berilishi o’quvchilar diqqatini orttiradi. Bunday o’yinlarni boshqa harflarni o’rganish davomida ham qo’llash mumkin. D harfini o’rganish jarayonida Odil, Madina, Dildora, dala, dada, odob singari so’zlarni kesma bo’g’inlar yordamida yozish mumkin. Birinchi bo’lib yozib bo’lgan o’quvchi o’yin g’olibi hisoblanadi  va rag’batlantiriladi.  

“Kun va  tun”  o’yini. ( K tovushi.)
O’qituvchi uka so’zini alohida yozib, bolalarga: “So’zni ko’rib olib,  ko’zingizni yuming”,- deydi va u harfini a harfi bilan almashtirib: Endi 
ko’zingizni oching, so’zda qanday o’zgarish bo’lganini ayting ;- deydi. Bolalar u harfi  a  harfi bilan almashtirilganini natijada so’z ma`nosi o’zgarganini, aka so’zi paydo bo’lganini aytadilar. Bu o’yin 1-2 marta o’tkazilgach so’zlarning soni ko’paytirilishi, murakkablashtirilishi mumkin. bola- bolg’a, ko’kat –ko’mak, sovuq- tovuq.  Kun va tun o’yinini har xil shakllarda o’tkazish mumkin.

“So’z   tuz”    o’yini.

O’qituvchi tomonidan o’quvchilarga mos bo’lgan qo’lda ishlashga qulay bo’lgan buyum (kichik kartochka) tanlanadi. O’qituvchi  so’zning birinchi bo’g’inini aytib qo’lidagi koptokchani birinchi  o’quvchiga  beradi.   Masalan : ol. Koptokchani  olgan o’quvchi xohlagan gap bo’g’inini qo’shib so’z  hosil qiladi. : - ta. Olma. Keyin novbatni ikkinchi o’quvchiga beradi. Koptokchani uning qo’liga berish bilan so’zni davom yettirish imkoniyatini unga topshirganini bildiradi. – xon. 

	o
	l
	-
	m

	-
	x

Olmaxon o’quvchi tomonidan xattaxtaga tuzilgan  so’zning andozasi  chiziladi. 
	da
	-
	la
	-
	lar 


                                 “Harflarni tanlab so’z  tuz” o‘yini
  Xattaxtaning oldingi qismiga bir hil kattalikdagi harflar kartatekasi terib qo’yilgan. Ularda aralash berilgan harflar ishtirokida Lola , bobo, kitob, so’zlarini tuzish talab qilinadi. Ushbu harflar uch hil rangdagi kartonga yoziladi. Harflarni yendi tanib olayotgan   o’quvchilarga   mo’ljallanadi. O’quvchilar dastlab o’qituvchi topshirig’iga asosan 1-bola yashil rangdagi, 2-o’quvchi sariq rangdagi 3-o’quvchi ko’k rangdagi; harflarni tanlaydi. O’zlari to’plagan harflarni ma`lum bir tartibda joylashtirib chiqib  

	b
	o

	L
	o

	b


so’zlarini yozadi. Ba`zan xattaxtaga chiqqan o’quvchi so’zni tuza olmasa, o’z qatoridan boshqa o’quvchi chiqib to’g’irlashi mumkin. Bu o’yin o’quvchilarning kuzatuvchanligini oshiradi. 
Bo’g’inlarni aniqlash  o’yini. 
   Bu o’yin  Respublikamiz maktablari boshlang’ich sinf o’qituvchilari orasida keng tarqalgan.  Alifbening dastlabki kunlaridan boshlab o’qituvchi bolalarni so’zni bo’g’inlarga ajratishga o’rgatadi. Buning uchun o’pkadan kelayotgan har bir havo oqimining bir zarb bilan chiqishidan hosil bo’lgan tovushlarni ajratib talaffuz qiladi va bittadan qarsak chaladi.

 Ol-ma, ol-ma –xon,  ol –cha , tul- ki, i –lon, ik-ki, oy- mo- mo, ki-tob, mak-tab-ga. Bu o’yin alifbening birinchi bosqichida uzluksiz o’tqazib borilsa, bolalar organib olishadi. O’zlari maktabda ham, uyda ham bu mashg’ulotlarni sevinib bajaradi. Ba`zan oquvchilar bir tovushdan iborat tovushlarni bo’g’inga bo’lishda ikkilanib qoladi. O’qituvchi unli va undosh tovushlarni tushuntiradi. Unli tovushlarning bo’g’in hosil qilishdagi  roli ko’rsatiladi. O’yinni o’tqazish uchun unli tovushlar orasiga t tovushi aralashtirilib qo’yiladi. O’quvchilar unli tovushlar orasidan’ t’ tovushiniajratib oladi. Unli tovushlarning og’iz bo’shlig’ida hyech qanday to’siqqa uchramasligini aytadi. t tovushi yesa og’iz bo’shlig’ida to’siqqa uchraydi va shovqin hosil qiladi. Ana shu jihati bilan u unli tovushlardan farq qiladi.    

Bir bo’g’ini mendan qolgan bo’g’ini sendan  o’yini

 Ushbu o’yin o’quvchilarning diqqatini va ziyrakliginin oshiradi. O’quvchi berilgan bo’g’inni o’qib, unga qanday tovush  yoki bo’g’in qo’shib yangi so’z hosil qilish ustida faoliyat ko’rsatadi.O’yinning qiziqarliroq bo’lishii uchun so’z markazida turuvchi bo’g’in qavs ichida yoki aylana ichida berilsa yanada yaxshi bo’ladi. O’quvchining qiziqishi oshadi. Bo’g’inni tanlashda o’qituvchi yeng kamida ikki uch so’z tashkil qilish mumkin bo’lsa bo’g’inni tavsiya yetishi zarur. Buni o’qituvchi oldindan bilishi, o’yin shartlarini bajarish usullarini o’qituvchining o’zi mukammal bilishi kerak. Keyinchalik o’quvchilarning  o’zlari ham shunday jadval 1 tuzishiga o’rgatiladi.

Bo’g’inlardan gap tuzish o’yini.


Bu o’yinni uyushtirishda o’quvchilarga bo’g’inlar beriladi. Tavsiya yetilgan bo’g’inlar ishtirokida so’z va gaplar tuziladi. Ushbu o’yinni uyushtirishda bo’g’inlar majmuasini butun sinfga tavsiya yetish ham mumkin. Bolalarning  qiziqishlarini oshirish maqsadida o’quvchilarni ikki guruhga ajratib har bir  guruhga alohida bo’g’inlar beriladi. Qaysi guruh topshiriqni tez bajarsa o’sha guruh g’olib hisoblanadi. Bo’g’inlar albatta tartib bilan yemas, aralash holda berilishi lozim. O’yinni soddalashtirish maqsadida gapni qaysi bo’g’indan boshlash alohida rangda ko’rsatiladi.

Topshiriqlar.      

Ish ishtaha ochar

Bilim baxt keltirar. 

Maktab –bilim o’chog’i.

Ona bilan bola- gul bilan lola.
BO’G`INLAR BEKATIDAN O’TIB OL O’YINI.
 Bu o’yin o’quvchilarning bo’g’in ustida ishlash ko’nikmasini rivojlantiradi. Bolalar so’zlarning bo’g’inlardan tashkil topishini har bir bo’g’in hatto tovushning ham ma`lum bir vazifasi borlagini bilib oladi. Bu o’yinning muhim tomoni shundaki, markazdagi  bo’g’in bir necha so’zlarning hosil bo’lishiga asos bo’lib xizmat qiladi. O’quvchilar har bir bo’g’inga alohida ye`tibor berish ko’nikmasini yegallab olishadi. O’yinni butun guruh bo’yicha ham, guruhlar o’rtasida ham o’tkazish mumkin. Butun sinf ishtirokida o’tkazilganda xattaxtaning o’rtasiga bir bo’g’in doira ichiga yozilib shu bo’ginning  oldidan qo’shiladigan bo’g’inlar o’qituvchi tomonidan ko’rsatiladi. Bolalar uni bo’g’in bekatidagi bo’g’in bilan birlashtiradi. Keyin bekatning orqasidan bir bo’g’in qo’shib yangi so’z hosil qiladi. U quyidagicha o’tkaziladi.  

         O’yin guruhlar  o’rtasida o’tkazilganda o’quvchilar  guruhiga bittadan bo’g’in beriladi.  Agar bolalar faol bo’lsa bekat oldidan bo’g’in  berilmaydi. Masalan bir guruhga  -li, ikkinchi guruhga –di bo’g’ini berilganda o’quvchilar uni quyidagicha bajarashi mumkin. 

Qaysi guruh belgilangan vaqtda ko’p so’z topsa g’olib hisoblanadi. 

“Bo’ginlar lotosi” bilan uyushtiriladigan o’yinlar.

O’zbek tilida qo’llaniladigan barcha  bo’g’inlarni “bo’g’inlar lotosi” ga kiritib bo’lmaydi. Boshlang’ich sinflarda ko’p qo’llaniladigan asosiy bo’g’inlarni tanlab olish maqsadga muvofiq bo’ladi. Bo’g’inlarni tanlashda undoshlarni asos qilib olib, barcha undoshlar bilan tuziladigan bo’g’inlarni olish yaxshiroq bo’ladi. Agar 6 unlini asos qilib olib, 23 undosh tovushni qo’shib  bo’g’in tashkil qilsak bo’g’inlar soni juda ko’payib ketadi. “Bo’g’inlar lotosi” jadvalini tashkil qilishda 20 undosh tovush  olinadi.   Undosh va unlilar qo’shilib bo’g’inlar hosil qilinadi va “Bo’g’inlar lotosi”ga ma`lum tartib asosida joylashtirib chiqiladi. Kvadrat usulidagi jadvaldan so’zlarni o’qish o’quvchilar uchun qulaylik tug’diradi. 20 ta undoshning har biri bilan to’rttadan bo’g’in hosil qilinganda 80 bo’g’in to’planadi va ular jadvalga joylashtirib chiqiladi.  Jadvalni tashkil yetishda yeni bir metrli, bo’yi yesa 80 sm karton qog’oz  olinadi. Uning yenini 12 ga, bo’yini yesa 11ga bo’lish  kerak. Shunda kataklar soni 126 taga yetadi, undan saksontasiga bo’g’inlar  yoziladi. Yuqoridagi birinchi qator oltiga bo’linadi va har bir katakka bittadan unli harf joylashtirilib chiqiladi.    Uning ostida yesa birdan o’ngacha raqamlar yoziladi.  Jadvalning har ikkila tomonidan 1 dan 8 gacha raqam berilgan va yeng oxirida yesa yana 1dan 10 gacha raqam qo’yilgan. Bu raqamlar bo’g’inlarni tez topish uchun yordam beradi. 

Bo’g’inlarga bo’g’in qo’shib so’z hosil qilish o’yini.

 Buning   uchun o’qituvchi 1-sinf “Alifbe” va 1-2-sinf “Ona tili” kitoblaridan o’rin olgan  so’zlarni hisobga olib,  o’quv yili davomida vaqti-vaqti bilan grammatik o’yin tashkil qilib turishi mumkin. ” Bo’g’inlar lotosi”dan o’rin olgan saksonta bo’g’in ishtirokida ko’plab so’zlar tuziladi. Shu narsa  muhimki, o’qituvchi bolalarga tuzdiradigan so’zini, albatta avval tekshirib ko’rishi lozim. Yana bir tomoni muallimning o’zida o’quvchilar topishi lozim bo’lgan so’zlar yozib olingan bo’lishi zarur.

Bu o’yinni bajarish davomida o’quvchining ongida bo’g’inlar takrorlanib, shakllanib boradi. Masalan, Za-mi-ra so’zini topish uchun avval -za bo’g’inini bir necha marta takrorlash orqali izlab topadi, Keyin- mi va-ra bo’ginlarini  ham xuddi shunday topadi. Bu bo’g’inlar uning xotirasiga singib boradi.

 So’zni  kim tez topadi?  o’yini


Bu o’yin ham  “Bo’g’inlar lotosi” bilan o’tkaziladi. Avval o’yinning sharti tushuntiriladi.  Sinfda partalar qatorining har biri bir  guruhga bo’linadi. O’qituvchi tomonidan berilgan so’zlarni qaysi qator oldin topsa o’sha qator g’olib deb topiladi va rag’batlantiriladi. Masalan, o’quvchilarga  bo-la, oldi, oshna, Malika, tola, Nazira, kema, otmadi kabi so’z berilib ularni topish talab qilinganda qaysi parta qatoridagi bolalar berilgan so’zlarni tez topsalar o’sha  qator g’alaba qozongan bo’ladi. Bu o’yinni uyushtirishda o’qituvchi xattaxtaga sinfdagi partalar qatorlarining olgan ballarini yozib boradi. Har bir so’zni  aytib qaysi qatordagi bola birinchi qo’l ko’tarsa o’sha o’quvchi  chiqariladi. Topshiriqni to’la va aniq bajargan o’quvchi o’z  guruhi uchun belgilangan ballni oladi.

O’yinning ikkinchi varianti.


Xattaxtaga har bir guruhdan bittadan o’quvchi chiqariladi va berilgan  so’zlarning bo’g’inlarini topib ko’rsatadi. Kim oldin qo’l ko’tarsa o’sha o’quvchilardan so’raladi.Qaysi o’quvchi ko’p so’zning bo’g’inini topib ko’rsasa, o’sha o’quvchi g’olib hisoblanadi va rag’batlanturiladi.O’yinning bu turini sinfdagi istalgan  ikki yoki uch o’quvchi o’rtasida ham o’tkazish mumkin. (dono, dala, toza, osma, sina, ovchi)

           O’yinning uchunchi varianti.

Sinfdagi barcha o’quvchilar uchun so’zlar beriladi. Bunda barcha so’z birdan o’quvchilarga ko’rsatiladi.Sinf bolalarining hammasi tavsiya qilingan so’zdagi bo’g’inlarning o’rnini topishga kirishadi.O’quvchilar ol-ma( 2-1), uy-cha (4-7), ol-g’a (1-4), oy-na (8-1), Za-ri-na (5-5-1) so’zlarini jadvalning yeniga qarab bo’g’inlarning qaysi qatorda joylashganini qavs ichida yozib ko’rsatishadi. Bu ularning javob berishiga ko’maklashadi. Birinchi qo’l ko’targan o’quvchidan so’raladi, har bir to’g’ri javobi uchun belgilangan ball beriladi. Tez va to’g’ri javob bergan o’quvchi o’yin g’olibi  hisoblanadi.

Kim ko’p bo’g’in qo’shadi o’yini.

     “Bo’g’inlar lotosi” bilan ishlash yuzasidan o’quvchilar ma`lum darajada bilim va ko’nikma hosil qilishgandan keyin so’z tuzish bo’yicha grammatik o’yin o’tkaziladi. Bu o’yinda har bir guruhga ma`lum bo’g’in berilib, o’sha bo’gin ishtirokida kim ko’p bo’g’in qo’shadi o’yini o’tkaziladi. Agar o’yin parta qatorlari orasida o’tkazilsa,  qatorlar soniga qarab xattaxta bo’lib qo’yiladi, xattaxtaning  yuqori qismiga tavsiya yetilgan bog’in yozib qo’yiladi.

“Jadvalga qarab so’z tuzish” o’yini.


Bu o’yin o’quvchilarda katta qiziqish uyg’otadi. Bolalar jadvaldagi bo’g’inlarni bir-biriga qo’shib so’z hosil qiladi. O’yinning muhim tomoni shundaki, “Bo’g’inlar lotosi” bilan o’tkazilgan boshqa o’yinlarda o’qituvchi tavsiya yetgan so’zlarni jadvaldan topib ko’rsatishi talab qilinadi. Jadvalga qarab so’z tuzish o’yinida yesa bolalar yerkin kuzatib, o’zlari istalgan bo’g’inlarni qo’shib so’z tuzishadi. Ushbu o’yinni o’tkazishda  o’quvchilar musobaqada yutib chiqish uchun ba`zan jadvalda bo’lmagan bo’g’inlar ishtirokida ham so’z tuzib yuboraveradi. Bolalar tuzgan bunday so’zlarda ba`zan uch harfli bo’g’inlar ham uchrab qoladi. Natijada kuzatib turgan boshqa o’quvchilar buni tez payqab qoladi. Ana shunday o’yinlar orqali o’quvchilar bo’g’inlardagi tovushlar soniga asta-sekin yetibor berib, ko’p harfli bo’g’inlarni  ham o’rganib oladi. Bu o’yin yakka  birinchilik,   guruhlar orasida musobaqa  va ikki, uch o’quvchi o’rtasida ham o’tkazilishi mumkin. Har qanday holatda ham yozilishi lozim bo’lgan so’zlar soni belgilab qo’yilishi lozim. Ko’proq ikki, uch o’quvchi o’rtasida o’tkazilganda qiziqarliroq chiqadi.

Biz yuqorida ko’rib o’tgan “Bo’g’inlar lotosi”da ikki harfli bo’g’inlar o’rin olgan. Bu jadval 1-2- sinflarga mo’ljallangan. 3-4- sinflar uchun  “Bo’g’inlar lotosi” tuzilganda3 va 4 harfli bo’g’inlar ham olinadi. Natijada bo’g’inlar soni ko’payadi,  o’yin birmuncha murakkablashadi. O’z navbatida o’quvchilarning faolligi oshib, fikrlash darajasi kengayadi. O’yin yanada qiziqarliroq tus oladi. Bu sinflarda ham 1-2-sinflardagidek o’yin turlaridan foydalanish mumkin.

XULOSA

Boshlang’ich sinf o’quvchilarining yoshi, saviyasi va bilimni qabul qila olish qobiliyatlarini hisobga olgan holda dars mashg’ulotlarini tashkil qilish, o’qitish prinsiplari va myetodlariga qat'iy amal qilish maqsadga muvofiqdir.


Savod o’rgatish darslarida o’quvchilarning nutqini o’stirish usullardan, qiziqarli o’yinlardan foydalanganimizda o’quvchilarning, avvalo, darsiga bo’lgan qiziqishlari ijobiy tomongan o’zgardi. Darsiga qiziqmagan o’quvchilarda darsga qiziqish uyg’ota oldik. 

Savod o’rgatish darslarida olib brogan tajriba-sinov ishlarimiz orqali biz quyidagi natijalarga erishdik:

1. Og’zaki nutqlari rivojlantirildi;

2. Lug’at boyliklari oshirildi;

3. So’zlarni to’g’ri talaffuz qilish qobiliyatlari rivojlantirildi; 

4. Ona tili fanidan qo’shimcha mashqlar ko’nikmalari 

5. Fikrlash qobiliyatlari rivojlantirildi;

6. Tafakkur qilish qobiliyatlari rivojlantirildi;

7. Dunyoqarashlari kyengaytirildi;

8. O’z ona tilisiga bo’lgan myehr-muhabbatlari oshirildi;

9.  Bilim va ko’nikmalarni egallashga bo’lgan qiziqishlari oshirildi;

10.  Mashg’ulotlar davomida faol ishtirok etish xususiyatlari rivojlantirildi;

11. O’zlashtirish ko’rsatkichlarining oshirilishiga erishildi;
Savod o’rgatish darslaridani noan'anaviy usullardan, didaktik o’yinlardan foydalangan holda tashkil etish o’quvchilarning jajji qalblarida milliy iftixor va milliy g’ururni shakllantirish bilan birga kamtarlik, rostgo’ylik, hushmuomalalik, mehnatsevarlik kabi fazilatlarini rivojlantirish hamda komil inson bo’lib yetishishlarida katta yordam beradi.

Samarqan davlat universiteti huzaridagi xalq ta’lim xodimlarini qayta 
tayyorlash va ularning malakasini oshirish hududiy markazi 
bosmaxonasida chop etildi.

Samarqand shahar Boysunqur  ko’chasi 3-uy
Ta’lim jarayonida noan’anaviy, qiziqarli, faol, innovasion (yangi) usullardan foydalanishning  samarali usullari








Noan’anaviy usullar








Qiziqarli faol hamkorlikdagi usullar








 Innovatsion usullar





- Konferensiya darsi; 


- Seminar darsi; 


- Aralash darslar; 


- O’yinchoqlar yordamida dars o’tish; 


- Kasbga bog’lab dars o’tish; 


- Badiiy adabiyotlarni o’rganish va tahlil qilish» 


- Evrika(o’ylab top);











-  Guruhlarda ishlash (Kichik va katta guruhlarda);


- Rolli o’yinlar;


- Sahna ko’rinishi;


- pantomima (so’zsiz turli harakatlar yordamida ifodalash); 


- Krossvordlar yechish; 


- Zakovat savollari; 


- test sinov topshiriqlari; 


- Turli tarqatma materiallardan foydalanib dars o’tish; 


- Sinkveyn o’yinlari (mavzuga oid bir necha so’zlardan foydalanib gap tuzish va boshqalar








 


- Modifikasiyalashgan ta’lim;


- Improvizasiya;


- Aqliy hujum;


- Debat; 


- Tanqidiy tafakkurni rivojlantiruvchi usul;


- Klaster usuli;


- 6x6x6 metodi


- Muammoli vaziyat;


- Muayyan holat, vaziyatni o’rganish, tahlil qilish; 


- Har kim har kimga o’rgatadi; 


- Nuqtai nazaring bo’lsin;


- Multimedia vositalaridan foydalanish va boshq. 











Ta’lim jarayonida noan’anaviy, qiziqarli, faol, innovasion (yangi) usullarni o’zlashtirgan shaxs

“Klaster” metodi





Nimani o`ylagan bo`lsangiz, shuni qog`ozga yozing. Fikringizning sifati to`g`risida o`ylab  o`tirmay, ularni shunchaki yozib boring.





Yozuvingizning orfografiyasi yoki boshqa jihatlariga e`tabor bermang





Belgilangan vaqt nihoyasiga etmagunicha, yozishdan to`xtamang. Agar ma`lum muddat biror bir g`oyani  o`ylay olmasangiz, u  holda qog`ozga biror narsaning  rasmini chiza boshlang. Bu harakatni yangi  g`oya tug`ilguniga qadar  davom ettiring





Muayyan tushuncha doirasida  imkon qadar ko`proq yangi   g`oyalarni ilgari surish  hamda   mazkur g`oyalar o`rtasidagi  o`zaro aloqadorlik bog`liqlikni  ko`rsatishga harakat qiling.  G`oyalar  yig`indisining sifati  va ular o`rtasidagi  aloqalarni   ko`rsatishni cheklamang.

� Bu haqda qarang :Safarova T. va b. Savod o`rgatish darslari,T.” Ma`naviyat’’ 2003y.  


� «Bilimdon» o`quvchilar uchun oylik jurnal. 2006yil  3 Farg`ona. «Farg`ona press» masuliyati cheklangan korxona. 

